
Skrifbókin
Siggi fékk nýja skrifbók. Hann fór að hugsa um, hvar hún væri búin til. Svo hljóp hann til pabba síns og spurði hann um þetta. Pabbi sagði honum, að enginn pappír væri búinn til á Íslandi. Skipin kæmu með hann frá öðrum löndum, einkum frá landi, sem heitir Svíþjóð. Þar eru stórar vélar, er vinna pappír úr trjám, sem vaxa í skóginum. Svo búa aðrir til bækur úr pappírnum. „Getum við þá ekki búið til pappír úr trjánum í Vaglaskógi?” spurði Siggi. „Jú, það væri hægt, ef við hefðum vélar og nægan skóg,” sagði pabbi.  
1. Hvað langaði Sigga til að vita?

2. Úr hverju er pappírinn búinn til?

3. Hvað vantar okkur til að geta búið til pappír? 

